
ᐆᒪᔪᕋᓱᓐᓂᕐᒧᑦ ᒪᓕᒐᕋᓛᑦ, ᐋᖅᑭᒋᐊᖅᑕᐅᔪᑦ 

 
ᐃᒪᐃᒻᒪᑦ ᒥᓂᔅᑕ ᐊᖏᕐᓂᖓᑕ ᐃᓱᒪᓕᐅᕈᑕᐅᓯᒪᔪᓂᒃ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑖᒃᑯᐊ 
ᒪᓕᓪᓗᒋᑦ ᓄᓇᕗᒻᒥ ᓇᓐᓄᒃᑕᐅᔪᓐᓇᕐᓂᖏᑦ ᐊᐅᓚᑕᐅᔪᑦ ᐊᒻᒪᓗ ᐊᒥᐊᒃᑯᔭᐅᔪᕕᓃᑦ ᓈᓴᐃᔾᔪᓯᒃᑯᑦ; 

 
ᐊᒻᒪᓗ ᐃᒪᐃᒻᒪᑦ ᐆᒪᔪᕋᓱᓐᓂᕐᒧᑦ ᒪᓕᒐᕋᓛᑦ ᒪᓕᖁᔭᐅᔪᓂ ᐋᖅᑭᒋᐊᖅᓯᒪᔪᒥ ᐊᑐᓕᖅᑎᓯᓪᓗᑎᒃ ᓄᓇᕗᒻᒥ 
ᓇᓐᓄᒃᑕᐅᔪᓐᓇᕐᓂᖏᑦ ᐊᐅᓚᑕᐅᔪᑦ ᐊᒻᒪᓗ ᐊᒥᐊᒃᑯᔭᐅᔪᕕᓃᑦ ᓈᓴᐃᔾᔪᓯᒃᑯᑦ; 

 
ᑲᒥᓯᓇᒋᔭᐅᔪᖅ ᓯᕗᓕᖅᑏᑦ ᑲᑎᒪᔨᖏᓐᓄᑦ, ᐃᓚᖓᑎᒍ 195, 200 ᐊᒻᒪᓗ 201-ᒥᒃ ᑕᐃᑲᓂ 
ᐆᒪᔪᓕᕆᓂᕐᒧᑦ ᐱᖁᔭᖓᑎᒍᑦ, S.NU 2003,c.26 ᐊᒻᒪᓗ ᐱᔪᓐᓇᕐᓂᓕᒫᒥᓄᑦ, ᑖᒃᑯᐊ ᐃᓚᓕᐅᑎᓯᒪᓗᑎᒃ 
ᐋᖅᑭᒋᐊᖅᑕᐅᔪᑦ ᑕᐃᑲᓂ ᐆᒪᔪᕋᓱᓐᓂᕐᒧᑦ ᒪᓕᒐᕋᓛᑦ, Nu, Reg. R-011-2015. 
 
1. ᑖᒃᑯᐊ ᒪᓕᒐᕋᓛᑦ ᐋᖅᑭᒋᐊᖅᑕᐅᔪᑦ ᑕᐃᑲᓂ ᐆᒪᔪᕋᓱᓐᓂᕐᒧᑦ ᒪᓕᒐᕋᓛᑦ, Nu.Reg. R-011-2015. 
 
2. ᐃᓚᒃᑲᓐᓂᖓᓂ 9(1)-ᒥᒃ ᑖᒃᑯᐊ ᐋᖅᑭᒋᐊᖅᑕᐅᔪᑦ ᐲᖅᑕᐅᓗᑎᒃ “ᐅᕝᕙᓘᓐᓃᑦ” ᐃᓱᐊᓂ 
ᑎᑎᕋᖅᓯᒪᔪᑦ ᐊᕕᑦᑐᖅᓯᒪᔪᓂ (a)-ᒥᒃ, ᐃᓇᖏᖅᑕᐅᓗᓂ (.) ᐃᓱᐊᓂ ᑎᑎᕋᖅᓯᒪᔪᑦ 
ᐊᕕᑦᑐᖅᓯᒪᔪᓂ (b)-ᒥᒃ ᐆᒥᖓ “ᐅᕝᕙᓘᓐᓃᑦ” ᐊᒻᒪᓗ ᐃᓚᒋᐊᕐᓗᒋᑦ ᐅᑯᐊ ᒪᓕᓪᓗᒋᑦ ᑭᖑᓂᐊᒍ 
ᑎᑎᕋᖅᓯᒪᔪᑦ ᐊᕕᑦᑐᖅᓯᒪᔪᓂ (b)-ᒥᒃ: 
 

(c) ᑖᓐᓇ ᐊᖏᔪᖅᑳᒻᒪᕆᒃ ᑐᓂᓯᔭᕆᐊᓕᒃ ᑖᒃᑯᓂᖓ ᐱᖃᑕᐅᙱᑲᓗᐊᕐᑎᓪᓗᒋᑦ 
ᐱᔪᓐᓇᐅᑏᑦ ᑖᒃᑯᐊ ᐊᖏᕈᑎᐅᔪᑦ ᐊᖑᓇᓱᒐᓱᐊᕐᓂᕐᒧᑦ ᓂᕿᒃᓴᓂᒃ ᐊᒻᒪᓗ 
ᐃᓕᖅᑯᓯᑎᒍᑦ ᐱᔾᔪᑎᖃᖅᑎᓪᓗᒋᑦ ᐊᖏᕈᑕᐅᓯᒪᔪᑦ ᐃᓚᖓᑎᒍ 21-ᒥᒃ ᐱᖁᔭᑎᒍ. 

 
3. ᐃᓚᒃᑲᓐᓂᖓᓂ 17(3)-ᒥᒃ ᐋᖅᑭᒋᐊᖅᑕᐅᔪᑦ ᐲᖅᑕᐅᓗᑎᒃ “ᐅᕝᕙᓘᓐᓃᑦ” ᐃᓱᐊᓂ ᑎᑎᕋᖅᓯᒪᔪᑦ 
ᐊᕕᑦᑐᖅᓯᒪᔪᓂ (a)-ᒥᒃ, ᐃᓇᖏᖅᑕᐅᓗᓂ (.) ᐃᓱᐊᓂ ᑎᑎᕋᖅᓯᒪᔪᑦ ᐊᕕᑦᑐᖅᓯᒪᔪᓂ (b)-ᒥᒃ ᐆᒥᖓ 
“ᐅᕝᕙᓘᓐᓃᑦ” ᐊᒻᒪᓗ ᐃᓚᒋᐊᕐᓗᒋᑦ ᐅᑯᐊ ᒪᓕᓪᓗᒋᑦ ᑭᖑᓂᐊᒍ ᑎᑎᕋᖅᓯᒪᔪᑦ ᐊᕕᑦᑐᖅᓯᒪᔪᓂ (b)-ᒥᒃ: 
 

(c) ᖃᓄᐃᓕᖓᓂᖏᑕ ᓇᓄᕐᓅᖓᔪᓄᑦ, ᑐᐊᕕᓐᓇᖅᑐᒃᑯᑦ ᑐᖁᑕᐅᔪᖅ 
ᐱᓪᓕᕋᖅᑐᖃᕐᓂᐋᖏᒻᒪᑦ ᐃᓄᖕᓂᑦ ᐃᓚᒃᑲᓐᓂᖓᑎᒍ 97(2)-ᒥᒃ ᐱᖁᔭᑎᒍ. 

 
4. (1) ᐃᓚᒃᑲᓐᓂᖓᓂ 18(1)-ᒥᒃ ᑖᓐᓇ ᐋᖅᑭᒋᐊᖅᑕᐅᔪᖅ ᐃᓇᖏᖅᑕᐅᓗᓂ “ᐊᕐᕌᒍ ᐱᖓᓱᓂᒃ” 
ᐆᒥᖓ “ᐊᕐᕌᒍ ᒪᕐᕉᓂᒃ”. 
 

(2) ᑎᑎᕋᖅᓯᒪᔪᑦ ᐊᕕᑦᑐᖅᓯᒪᔪᓂ 18(2)(b)-ᒥᒃ ᑖᓐᓇ ᐋᖅᑭᒋᐊᕐᑕᐅᔪᖅ ᐃᓇᖏᖅᑕᐅᓗᓂ 
“ᑐᐊᕕᓐᓇᖅᑐᒃᑯᑦ ᑐᖁᑕᐅᔪᖅ” ᐆᒥᖓ “ᐊᖑᓇᓱᒃᒐᓱᐊᕐᓂᕐᒧᑦ”. 

